
1. ՀՀ ֆինանսների նախարարություն
	30.07.2021թ.

	
	N 01/8-1/12184-2021

	Նախագծով նախատեսվում է ՀՀ էկոնոմիկայի նախարարությանը ՀՀ 2021թ. պետական բյուջեով նախատեսված ՀՀ կառավարության պահուստային ֆոնդից հատկացնել 16,184,197.2 հազ. դրամ, այդ թվում ինն ամսում 10,081,700.0հազ. դրամ՝ ՀՀ կառավարության 26.03.2020թ. «Կորոնավիրուսի տնտեսական հետևանքների չեզոքացման առաջին միջոցառումը հաստատելու մասին» N 355-Լ, «Կորոնավիրուսի տնտեսական հետևանքների չեզոքացման երկրորդ միջոցառումը հաստատելու մասին» N 356-Լ և ՀՀ կառավարության 11.02.2021թ. «Հայաստանի Հանրապետության կառավարության մի շարք որոշումներով սահմանված վարկերի կամ լիզինգի փաստացի տոկոսադրույքների առավելագույն չափ և արտոնյալ պայմաններ սահմանելու մասին» N 175-Լ որոշումների շրջանակներում տրամադրված արտոնյալ վարկերի տոկոսադրույքների սուբսիդավորման նպատակով ֆինանսական միջոցների ապահովման նպատակով:
Այդ կապակցությամբ, հաշվի առնելով ՀՀ 2021 թվականի պետական բյուջեով նախատեսված ՀՀ կառավարության պահուստային ֆոնդի սահմանափակումները՝ Նախագծի ընդունումը ՀՀ պետական բյուջեում ֆինանսական ոչ բավարար միջոցների առկայության պարագայում կարող են խաթարել վերջինիս իրականացումը: Ուստի առաջարկում ենք Նախագծով նախատեսված հատկացումների բյուջետավորման հարցը քննարկել ոլորտային առաջնահերթությունների վերանայման և ըստ այդմ՝ ՀՀ էկոնոմիկայի նախարարության գծով ՀՀ 2021 թվականի պետական բյուջեով նախատեսված ընդհանուր հատկացումների շրջանակներում՝ միջծրագրային և/կամ միջեռամսյակային վերաբաշխումների իրականացման համատեքստում: Հակառակ պարագայում՝ ձեռնպահ մնալ պահուստային ֆոնդից գումարների հատկացման վերաբերյալ առաջարկներ ներկայացնելուց։
Միաժամանակ հարկ է նշել, որ Նախագծով նախատեսվում է նաև նվազեցնել 1059. ծրագրի 11004. Բուսասանիտարական համակարգի բարելավում և մասնագիտական գիտելիքների բարձրացմանն աջակցություն միջոցառման գծով ՀՀ 2021թ. պետական բյուջեով նախատեսված գումարն ամբողջությամբ (4,300.0 հազ. դրամ), սակայն Նախագծի ընդունման հիմնավորմամբ չեն ներկայացվել պարզաբանումներ նշված միջոցառման չիրականացման վերաբերյալ: 


Բացի այդ խմբագրական առումով առաջարկում ենք.
1/ Նախագծի 1-ին կետում նշել նաև Հայաստանի Հանրապետության 2021 թվականի պետական բյուջեի մասին օրենքի N 6 հավելվածի N 1 աղյուսակում կատարվող փոփոխության մասին:
2/ Նախագծի N 5 հավելվածում նվազեցվող տողերում Միավորի գինը սյունակում լրացված թվերն անհրաժեշտ է նշել դրական նշանով:
 
3/ Նախագծից հանել N 6 հավելվածը:
	Ընդունվել է մասամբ. 
ՀՀ էկոնոմիկայի նախարարությանը ՀՀ 2021 թվականի պետական բյուջեով հատկացված ֆինանսական միջոցներն ամբողջությամբ վերաբաշխվել և օգտագործվել են ըստ առաջնահերթության: Միաժամանակ տեղեկացնում ենք, որ Նախագիծը ներկայացվել է՝ հաշվի առնելով նաև այլ Նախագծերով առաջարկվող վերաբաշխումները: Նախագիծը նաև լրամշակվել է. 1116. Ծրագրի «11005. Հայաստանի Հանրապետությունում խոշոր եղջերավոր կենդանիների համարակալում և հաշվառում» միջոցառմամբ նախատեսված 230.0 մլն դրամ ֆինանսական միջոցները ևս վերաբաշխվել են՝ համապատասխան չափով նվազեցնելով պահուստային ֆոնդից պահանջվող գումարի մեծությունը: Նշված միջոցառումը չի իրականացվի 2021 թվականին, քանի որ լրացուցիչ ֆինանսական միջոցներ չի հատկացվել, իսկ տվյալ պարագայում միջոցառման կատարումը նպատակահարմար չէ, քանի որ հաստատված ֆիանանսական միջոցները բավարար չեն լինի ապահովել հանրապետությունում խոշոր եղջերավոր կենդանիների ամբողջ գլխաքանակի նկատմամբ համարակալման գործընթացը, որը կվտանգի ծրագրի արդյունավետությունը։ 


Ինչ վերաբերվում է 1059. ծրագրի 11004. Բուսասանիտարական համակարգի բարելավում և մասնագիտական գիտելիքների բարձրացմանն աջակցություն միջոցառման գծով ՀՀ 2021թ. պետական բյուջեով նախատեսված գումարն ամբողջությամբ (4,300.0 հազ. դրամ) վերաբաշխման առաջարկությանը, ապա հաշվի են առնվել միջոցառումների իրականացման առաջնահերթությունները:

Ընդունվել է, 
Խմբագրվել է


Ընդունվել է, 
Խմբագրվել է

Չի ընդունվել,
Համաձայն ՀՀ կառավարության դեկտեմբերի 30-ի 2215-Ն որոշման 12-րդ հավելվածով հաստատված կարգի 10-րդ կետի պահանջի՝ հավելվածը Նախագծից չի հանվել:





